
اللہ نے کوئی ایسا نبی اور خلیفہ نہیں بھیجا کہ اس کے مشیر
(صلاح کار)دو طرح کے ہوتے ہیں ایک تو وہ جو اسے نیکی

اوربھلائی کا حکم دیتے ہیں اور اس پر ابھارتے رہتے ہیں اور
دوسرے وہ جو اسے برائی کا حکم دیتے ہیں اوراس پر اسے

ابھارتے رہتے ہیں۔

ابوسعید خدری - رضی اللہ عنہ - سے روایت ہے کہ نبی کریم صلى الله عليه وسلم نے فرمایا: ”اللہ تعالیٰ نے کوئی نبی ایسا نہیں
بھیجا اور نہ کوئی خلیفہ ایسا بنایا جس کے دو مشیر (قریبی راز دار) نہ ہوں۔ایک مشیر اسے خیر و بھلائی کا

حکم دیتا ہے اور دوسرا اسے شر اور برے کام کا حکم دیتا اور اس پر ابھارتا ہے، اور برائیوں سے معصوم و
محفوظ تو وہی ہوسکتا ہے جسے اللہ تعالیٰ معصوم و محفوظ رکھے“۔

[صحیح] [اسے امام بخاری نے روایت کیا ہے۔]

نبی علیہ الصلاۃ والسلام نے یہ بتایا ہے کہ اللہ تعالیٰ نے کوئی نبی ایسا نہیں بھیجا اور نہ کوئی خلیفہ ایسا بنایا
جس کے دو مشیر (قریبی راز دار) نہ ہوں۔ ایک مشیر اسے خیر و بھلائی کا حکم دیتا ہے اور دوسرا اسے شر اور
برے کام کا حکم دیتا اور اس پر ابھارتا ہےاور برائی کے مشیر کی تاثیر سے وہی شخص بچ سکتا ہے جسے اللہ تعالیٰ

محفوظ رکھے۔

https://sunnah.global/hadeeth/ur/show/3012

